
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër Gazeta Blic 
 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Vlora Krasniqi kundër Gazeta Blic lidhur me publikimin e 

artikullit me titull: “19 vjeçarja e vdekur dje në Gjilan, u 

gjet e varur në litar afër shtëpisë së bashkëshortit”, dhe 

mori këtë: 

- Ankesa miratohet. 

 

 

 

 

 

 

 

 



 

 

 

A R S Y E T I M I 

 

 

Ankesa ka të bëjë me artikullin e publikuar në median online 

Gazeta Blic me titull “19 vjeçarja e vdekur dje në Gjilan, u 

gjet e varur në litar afër shtëpisë së bashkëshortit”, dhe 

pretendimin se shkrimi bënë shkelje të Kreut VII (Privatësia) 

të Kodit të Mediave të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Media ka publikuar një lajm për ngjarjen e vetëvrasjes së një 

të reje nga Gjilani, duke i ka bashkëngjitur fotografitë e 

personit të vetëvrarë dhe inicialet. Në brendësi të 

artikullit ka treguar edhe mënyrën se si është kryer 

vetëvrasja si dhe të dhëna nga jeta personale e të vetëvrarit. 

Kjo është shkelje e Kreut VII (privatësia) të Kodit të 

Mediave, për faktin se personi i vetëvrarë nuk është figurë 

publike apo e lidhur me figurat publike, apo nuk mban poste 

publike, andaj interesi i publikut për rastet të tilla mund 

të jetë vetëm lajmi pa të dhëna shtesë si fotografitë dhe 

detajet apo mënyra e kryerjes së vetëvrasjes. Përshkrimet e 

tilla si përshkrimi i ngjarjes dhe fotografia bien ndesh me 

Kodin e Mediave dhe vet frymën që Kodi Etik thërret mediat që 

ta respektojnë. 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


